
FROM THE AMERICAN PEOPLE





QKR merr lavdërime ‘si premtim i plotësuar’:
Një nga aplikantët e parë:  ‘regjistrimi me një ndalesë (one stop shop) funksionon’

_______________

Çfarë është dhe çfarë nuk është QKR
________________

Kola: “Ne regjistrojmë kompanitë, 

Nuk japim këshilla për biznesin”
Ju lutem, gjeni këtu më poshtë një intervistë me Drejtorin e Përgjithshëm të QKK dhe disa biznese të  regjistruara, të realizuar nga Projekti i Sfidës së Mijëvjeçarit.
Tiranë, 14 shtator – Qendra Kombëtare e Regjistrimit (QKR) hapi dyert për bizneset javën e kaluar, duke lançuar një epokë të re për shërbimet qeveritare. QKR zëvendëson sistemin e vjetër të regjistrimit përmes gjykatave me regjistrimin me një ndalesë (one stop shop) në Tiranë, që do të pasohet me hapjen e 29 sporteleve të shërbimit në bashki, që ofrojnë ekzaktësisht të njëjtat shërbime në të gjithë Shqipërinë. Projekti i Sfidës së Mijëvjeçarit ka premtuar se do të financojë blerjen dhe instalimin e pajisjeve IT dhe për tetë sporetele të tilla në zonat më të populluara të Shqipërsisë.

“Kemi bërë gjithçka që është e mundur për të lançuar regjistrimin me një ndalesë në mënyrë të tillë që t’i përshtatet kësaj epoke të re,” tha Tomi Kola, Drejtor i Përgjithshëm i QKR. “Pra, meqënëse jemi një qendër tërësisht e re, me një staf të sapo-trajnuar, mbetëm të kënaqur nga komentet pozitive që morëm nga aplikantë të parë.”  


Duke filluar nga 1 shtatori, QKR përbën të vetmin institucion ku bizneset mund të regjistrohen ligjërisht, të marrin numrin e identifikimit të biznesit (NIPT), të regjistrohen njëkohësisht për tatimet, sigurimet shoqërore e shëndetësore dhe me Inspektoriatin e Punës, si dhe të të përditësojnë të dhënat për biznesin e tyre.


Sipas shifrave të QKR, gjatë javës së parë së punës janë regjistruar (151) biznese. “Sinqerisht, mbetëm të habitur nga fakti që QKR realizoi premtimet e saj,” tha Edlina Losha që erdhi të regjistronte kopshtin për fëmijë “Princi i Lumtur”. “Bashkëshorti im ka një biznes ndërtimi dhe që të dy ishim të familjarizuar me mënyrën e vjetër të të bërit biznes. Prandaj, fillimisht ishim pak skeptikë se procesi që deri tani kërkonte mesatarisht 47 ditë, do të reduktohej në një ditë të vetme, por ishte pikërisht ajo që ndodhi.

“Dorëzuam formularët të plotësuar, tërhoqëm çertifikatën një ditë më pas, të pajisur me numrin tonë të regjistrimit,” thotë znj. Losha. “Për më tepër, tashmë jemi të regjistruar edhe për tatimet, sigurimet shoqërore, dhe në Inspektoriatin e Punës… Dhe e gjitha kjo ndodhi pa pasur nevojë të shkonim në secilën nga këto agjenci. Nëse nuk do e kisha provuar vetë, nuk do t’a kisha besuar kurrë, por është e vërtetë”.

Sipas z. Kola, i vetmi ‘problem i vogël’ deri tani ka pasur të bëjë me disa ankesa në QKR, pasi disa njerëz prisnin të gjenin në QKR shërbime këshillimi për biznesin. “Detyra dhe mandati ynë është tepër i qartë, ” thotë z. Kola. “Ne nuk jemi konsulentë për bizneset, nuk japim këshilla për hapjen e kompanive të reja dhe nuk bëjmë trajnimin e bizneseve”.  


Sipërmarrësit duhet t’u drejtohen personave që i ofrojnë këto shërbime, para se të vizitojnë QKR. Sipas z. Kola, disa nga pyetjet fillestare vijnë si pasojë e analizave dhe instikteve të biznesit nga vetë sipërmarrësit. “Si rregull, sipërmarrësi identifikon një mundësi dhe më tej teston njohuritë e tij për tregun,” thotë ai. “Nëse dikush nuk ka përvojë në biznes ose ka nevojë për ndihmë, si për shembull, për planin e biznesit, këtyre individëve u kemi sugjeruar të kërkojnë ndihmën e duhur tek llogaritarët, avokatët ose këshilltarët e biznesit, dhe më pas, kur të jenë gati, të vijnë pranë nesh për t’u regjistruar.”

Megjithatë, z. Kola e interpreton këtë interes si shenjë pozitive se Qendra Kombëtare e Regjistrimit ka shërbyer për të fuqizuar aktivitetin e sipërmarrjes, veçanërisht në kategorinë e biznesit ‘të vogël dhe të mesëm’.  

“Megjithëse ky nuk është misioni ynë i drejtpërdrejtë, fakti që QKR krijon interesa ‘të shumëfishta’ tek bizneset, në bën një forcë mjaft pozitive në ekonomi,” tha z. Kola. “Me kalimin e kohës, ky interes kthehet në krijim biznesh të reja dhe ajo çka është e rëndësishme është se tashmë ekziston një mekanizëm që i përfshin kompanitë në ekonominë formale që nga themelimi i tyre. Tashmë ne e bëjmë të lehtë procesin e regjistrimit për bizneset dhe sipërmarrësit e rinj, sepse kemi mjaft kontribues dhe kemi lënë pas një vit pune intensive.”

Sipas z. Kola, projekti i Marrëveshjes Prag të Sfidës së Mijëvjeçarit, i administruar nga Agjencia e SHBA për Zhvillim Ndërkombëtar (USAID), ka dhënë një ndihmë të rëndësishme teknike dhe në IT, kontribuoi në hartimin ligjor të ligjit të ri për krijimin e QKR dhe mbështeti rikonstruksionin e ndërtesës së Qendrës.      

“Në të kaluarën sipërmarrësit frenoheshin nga pengesat fillestare”, tha z. Kola. “Tani, bazuar në pyetjet që kemi marrë vetëm gjatë javës së parë, kemi filluar të shohim efektet që ka regjistrimi me një ndalesë dhe regjistrimi një-ditor në fillimet e një biznesi. Pengesat e zakonshme janë zëvendësuar me një proces të thjeshtë: regjistrimi nuk është më pengesë për biznesin. Si rezultat i kësaj, do të ketë rritje në ekonomi.”

Sipas z. Kola, llogaritarët dhe juristët që tradicionalisht e kanë vuajtur më shumë harxhimin e kohës dhe procesin e vështirë për regjistrimin e biznesit, i cili tashmë është zëvendësuar me regjistrimin me një ndalesë dhe një-ditor, mund ta drejtojnë vëmendjen e tyre në nevoja më të sofistikuara të një numri në rritje klientësh që kërkojnë shërbimet e tyre.  

“Fakti se disa kompani kanë ardhur të përgatitura, nënkupton dy gjëra,” tha z. Kola. “Së pari, se ekziston një treg i qëndrueshëm për këshillim mbi hapjen e biznesit, dhe, së dyti, se profesionistët duhet të kuptojnë mirë procedurat e reja, në mënyrë që jo vetëm të mund të ofrojnë këshillat e duhura për klientët e mundshëm, por të shohin edhe se si zhvillohet tregu i shërbimeve të tyre, duke qenë se klientët kërkojnë këshilla të ndryshme e, ndoshta, edhe më të sofistikuara.”

Z. Kola tha se QKR do të organizojë një sërë diskutimesh në tryeza të rrumbullakëta për llogaritarët apo juristët që u ofrojnë bizneseve shërbime këshillimore, për t’i njohur me ndryshimet ‘para dhe pas’ që shoqërojnë mjedisin e ri ligjor të krijuar nga QKR dhe nga regjistrimi me një ndalesë. “Ata që u ofrojnë bizneseve shërbime këshillimore mund t’u shërbejnë klientëve të rinj, duke u përqëndruar në planin e tyre të biznesit dhe në nevojat e tyre ligjore,” shtoi ai.  
#####

Kontakt: Delina Fico

Drejtore e Marrëdhënieve me Publikut dhe Zhvillimit Organizativ

Marrëveshja Prag e Sfidës së Mijëvjeçarit për Shqipërinë

RR. "Pjetër Budi", Ndërtesa Classic Construction, nr. 10

Tiranë, Shqipëri

Email: dfico@mcata.org.al

Cel:  0682098865
